
     სპიროპირანები ორგანული ფოტოქრომების ყველაზე მნიშვნელოვანი კლასია, რომლებიც 

უკანასკნელ წლებში მკვლევართა დიდ ყურადღებას იმსახურებენ.  სპიროპირანების 

ფოტოქრომულ თვისებებზე მნიშვნელოვან გავლენას ახდენს სხვადასხვა ჩანაცვლებული 

ჯგუფები მოლეკულის ქრომენული ფრაგმენტის გეტარინულ ნაწილში.  

     ორგანული ქიმიის ერთ-ერთი მნიშვნელოვანი პრობლემაა მდგრადი და ადვილად 

მართვადი ფოტოქრომული სისტემების შექმნა , რომლებიც შეიძლება გამოყენებულ იქნას 

ახალი პერსპექტიული მასალების მისაღებად. კვლევის მიზანი იყო მიგვეღო სპიროქრომენი, 

რომლის მოლეკულა შეიცავდა  დამატებით  ქრომოფორულ ჯგუფს, რომელსაც უნდა 

გამოეწვია  შეუღლების ჯაჭვის დაგრძელება და შესაძლებლობას შექმნიდა  ფოტოქრომული  

თვისებების გაუმჯობეხებისათვის. კვლევის ობიექტად ჩვენს მიერ არჩეულ იქნა  კათედრაზე 

ადრე სინთეზირებული ფიშერის ფუძის ბის-ანალოგი -  დიმეთილენინდოლინო[4,5-

e]ინდოლინი, რომლის საფუძველზე ცნობილი მეთოდით, ფენილაზო სალიცილის 

ალდეჰიდებითან კონდენსაციით განხორციელებულ იქნა ახალი ბის-სპიროქრომენების 

სინთეზი. 

